
HAK: La Nesesariu Kriminaliza Difamasaun

Diret6r Asosiasaun HAK, Manuel Monteiro

DILI, 08 juiiu 2020 (TATOLI) — Diretor Asosiasaun HAK, Manuel Monteiro, afirma Timor-
Leste hanesan nasaun estadu direitu demokratiku la nesesariu atu kriminaliza difamasaun.

Manuel Monteiro hato’o lia hirak ne’e relasiona ho esforsu oitavu governu nian, liuhusi Ministériu
Justisa (MJ) ne’ebé hahu prodis ezbosu alterasaun kodigu penal kona-ba atu kriminaliza
difamasaun.

Manuel Monteiro, hateten difamasaun ne’e kazu sivil, tanba ne’e, se mak sente afetadu husi ema
ruma nia privasidade bele prosesa ba parte justisa, 1a’6s kria fali lei hodi kriminaliza.

Ba Agéncia Tatoli via telefonika, ohin, Manuel Monteiro, afirma, Timor-Leste hanesan estadu
direitu demokratiku, tane-as prinsipiu demokrasia no lei garante ema hotu iha liberdade f6 nia
hanoin hanesan haktuir iha artigu 40 ho 41 (liberdade espresaun ho liberdade imprensa), inklui
retifika konvensaun internasional lubun kona-ba direitu fundamentu no liberdade ema nian.

Nia hatutan, kuandu kriminaliza difamasaun maka ema nia hanoin liberdade atu hato’o buat ruma
bele limita, embora kritika ho étika no moral 1a’6s insulta ema nia privasidade.

Manuel Monteiro, hatutan, kuandu altera lei iha kodigu penal hodi kriminaliza difamasaun,
vantajen ba sosiedade mak sei hata’'uk sidadaun atu hato’o nia hanoin ligadu atu labele iha kritika
ba desizaun ukun nain sira nian no dezvantajen mak sei proteje ukun nain sira duke proéteze povu.

“Dala barak ita preokupa ema tolok arbiru, insulta ema nia privasidade arbiru iha media sosial,
maibé ida ne’e 1a’6s rezolve husi dalan halo Lei Kriminaliza Difamasaun, maibé halo lei cyber
netiku,” esplika Manuel Monteiro.

Jornalista Agéncia Tatoli rasik, segunda dadeer ne’e, tenta halo konfirmasaun ho Ministru Justisa,
Manuel Carceres, maibé nia parte seidauk bele f6 komentériu, tanba elaborasaun ba ezbosu
alterasaun kodigu penal kona-ba kriminaliza difamasaun ne’e sei iha faze ezbosu no presiza atu
halo lai audiénsia publiku .

